


























































































































































































































































































































































 
 

 

 

acredores, recuperou vendas e obtivo xa no ano 2015 un montante de  70.000 

euros de beneficios.  

Todas esas vendas dos inmobles permitiron acadar e pagar a débeda que 

superaba máis dos 3 millóns de euros coas entidades financeiras (La Caixa, 

Santander, Abanca e BBVA) e os 750.00 euros que a mercantil debía a 

Tesourería Xeral da Seguridade Social. 

Pendentes quedan arredor de 5 millóns de euros e a débeda contraída co Fondo 

de Garantía Salarial de 10,5 millóns de euros. 

O conxunto de Sargadelos en Cervo foi catalogado como conxunto histórico 

artístico en 1972 e como BIC. 

O 17 de agosto de 2018, nunha rolda de prensa, o Administrador do grupo 

Sargadelos convocou ao persoal da fábrica de Cervo para anunciar por sorpresa 

49 despedimentos, atribuíndo tal decisión á presión sindical. Para o 

Administrador de Sargadelos cómpre rebaixar os salarios e admite que a súa 

actitude é un “pulso” aos sindicatos. 

Deste xeito, o grupo Sargadelos leva 20 despedimentos en Cervo, tanto de novas 

persoas empregadas como de veteranas, despedimentos que, con moita 

probabilidade, serán nulos. 

Co seu proceder, o Administrador único de Sargadelos está xogando co legado de 

Sargadelos e co emprego na fábrica de Cervo. 

A actual dirección do grupo amosa unha falta de respecto pola lexislación laboral 

vixente e polos dereitos laborais básicos, xa que o grupo empresarial cometeu 

numerosas infraccións no ámbito laboral, o cal non só vai contra os dereitos 

laborais, senón tamén contra o futuro da propia empresa en Cervo. 

Está activado un acto de conciliación por parte do Servizo de Mediación, 

Arbitraxe e Conciliación da Xunta. 

Sargadelos é unha marca emblemática ligada á historia de Galiza; os seus 

edificios, as coleccións, o legado cultural... son Patrimonio do pobo galego.  

Sargadelos é máis que unha fábrica de artigos decorativos: era unha editorial 

(Ediciós do Castro), un Laboratorio de Formas que garantía unha dirección 

artística e un conxunto de proxectos que son Patrimonio inmaterial colectivo, 

malia que a actual administración do grupo deturpara este cometido. 

Polo anteriormente exposto, a deputada e deputado que subscriben, preguntan á 

Xunta: 

1. Que ten que dicir a Xunta ante a vulneración de dereitos laborais de 

traballadores e traballadoras en Sargadelos? 

2. Que vai facer a Xunta ante a ameaza de peche da fábrica de Sargadelos en 

Cervo? 

3. Que vai facer a Xunta para manter o legado cultural de Sargadelos? 

4. Vai a Xunta conceder axudas públicas ao grupo Sargadelos mentres persista o 

desprezo polos dereitos laborais? 

5. Vai a Xunta impulsar algún outro proceso de mediación?  

Santiago de Compostela, 3 de setembro de 2018. 

 

  Asdo.: Paula Vázquez Verao 

   Luís Villares Naveira 

  Deputada e deputado do G.P. de En Marea. 

Asinado dixitalmente por: 

 

Paula Vázquez Verao na data 03/09/2018 16:52:31 

 

Luis Villares Naveira na data 03/09/2018 16:52:39 

    Á MESA DO PARLAMENTO 

 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do Regulamento da Cámara, presenta a seguinte 

Pregunta para a súa resposta oral na Comisión 5.ª. 

 

Asistimos non fai moito tempo a gravísimas situacións de vulneración do dereito 

a saúde sexual e reprodutiva das mulleres así como ao dereito da interrupción do 

embarazo, con derivacións fóra do territorio galego provocando verdadeiros 

riscos para a saúde das mulleres afectadas.  

Todo isto nun contexto de desmantelamento progresivo de servizos públicos que 

teñen afectado de xeito moi duro ao dereito á saúde así como axudado a 

aumentar aínda máis a desigualdade existente entre homes e mulleres, sendo as 

mulleres as que sempre teñen máis que perder.  

Pero ademais da saúde sexual e reprodutiva ou as enfermidades xinecolóxicas, en 

materia sanitaria a atención á saúde das mulleres, tamén debe terse en conta en 

enfermidades comúns que poden manifestarse con signos e síntomas diferentes, 

así como no estudo de factores sociais e culturais que afectan tanto física como 

psiquicamente ás mulleres, debendo ser reforzado todo isto con recursos públicos 

suficientes que permitan dar cumprimento aos plans elaborado, coa finalidade de 

mellorar en conxunto a saúde das mulleres.  

Por todo o anterior o Grupo Parlamentario de En Marea PREGUNTA: 

- Ten informes a Consellería de Sanidade sobre o grao de cumprimento do 

Plan Integral de asistencia ás mulleres? 

- Cales foron os recursos e mecanismos dos que se dotou ao SERGAS para 

poñer en marcha dito Plan? 

- Que medidas tomou o Goberno galego para garantir a interrupción 

voluntaria do embarazo e os dereitos sexuais e reprodutivos nos centros da 

rede sanitaria pública?  

- Cando pensan cubrir as demandas dos Centros de Saúde de Atención 

Primaria, especialmente no rural?  

- Como se está a aplicar o plan de asistencia as mulleres no ámbito da 

Atención Primaria? 

- Como se está a aplicar o plan de asistencia ás mulleres no ámbito da 

Atención Especializada? 

- Que medidas vai a garantir o Goberno para dar cumprimento ás 

prestacións no servizo público en materia de saúde sexual e reprodutiva e 

planificación familiar? 

- Que política está levando a cabo a Consellería de Sanidade en materia de 

anticonceptivos e métodos de prevención de transmisións de enfermidades 

sexuais para as mulleres? 

Santiago de Compostela, 3 de setembro de 2018. 

 

   Asdo.: Eva Solla Fernández 

    Deputada do G.P. de En Marea. 

 

 

 

 

 

Asinado dixitalmente por: 

Eva Solla Fernández na data 03/09/2018 12:04:45 

   Á Mesa do Parlamento 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do Regulamento da Cámara presenta a seguinte 

Pregunta para a súa resposta oral na Comisión 5.ª. 

 

A pesares das múltiples evidencias que as fórmulas de colaboración público-

privadas na posta en marcha de centros hospitalarios, teñen pésimos resultados e 

elevados custos para o conxunto da sociedade, o Goberno de Feijóo decidiu 

realizar este tipo de Xestión para o Novo Hospital de Vigo.  

O modelo PFI tradúcese nunha ineficiente Xestión privada do mantemento, 

provisión enerxética e servizos do centro, con consecuencias negativas para os 

servizos privatizados como o da cociña, lavandaría, mantemento… 

Esta semana, coñecíamos as denuncias que están a facer dende o Hospital en 

relación a situación coas bolsas da roupa sucia, circunstancia da que xa se teñen 

queixado en outras ocasións e que está a ocasionar conflitos laborais.  

En primeiro lugar encomendouse ao persoal de limpeza, que denunciaron que 

dita labor non viña recollida no prego de condicións e que ademais restáballes 

tempo para o aseo doutras zonas, tendo en conta a plantilla de mínimos na que se 

atopan.  

Agora, a labor acaba de ser encomendada a Auxiliares de enfermería por orde da 

Dirección do complexo hospitalario, pero a Comisión de Centro de Atención 

Especializada, denuncia que estas función non son propias da súa categoría e non 

se atopan incluídas no Estatuto, concorrendo unha situación parecida á do persoal 

de limpeza en tanto que teñen que deixar outras tarefas como a propia atención a 

pacientes e tendo en conta que se trata dun colectivo que xa de por si sofre unha 

excesiva carga de traballo por mor dos recortes.  

Os PCAP do contrato do Novo Hospital de Vigo contempla varias figuras que 

permiten á Xunta de Galicia velar polo correcto cumprimento dos servizos dos 

que se ten que facer cargo o concesionario así como da correcta execución dos 

mesmos, tanto mediante a Comisión Mixta de Seguimento á que se lle 

encomenda entre outras función a de “supervisar a execución ordinaria da 

prestación de servizos por parte do concesionario”, ou mediante persoa que a 

Administración designe como representante no Consello de Administración, á 

que os PCAP outórganlle as función de “vixilancia no cumprimento das obrigas 

do concesionario e cantas función de certificación e informe sexan necesarias. En 

particular, examinará e comprobará os libros e contas da citada sociedade e 

inspeccionará, no seu caso, todas as instalacións e servizos”.  

 

Por todo o anterior o Grupo Parlamentario de En Marea presenta as seguintes 

Preguntas:  

- Cales son os informes da Comisión Mixta de Seguimento en relación a 

execución ordinaria da prestación de servizos por parte do concesionario?  

 

- Que papel está a xogar a persoa que representa a Administración no 

Consello de Administración en canto a trasladar as situación precarias nas 

que se atopan os servizos privatizados?  

 

- Que pensa facer  o Goberno ante este conflito coa roupa sucia?  

 

- Dende cando ten coñecemento o Goberno desta situación?  

 

 

- Vai a Xunta de Galicia a seguir beneficiando o lucro da concesionaria a 

costa do orzamento público e o sobreesforzo do persoal? 

- Ten pensado a Xunta de Galicia rectificar na súa decisión de apostar pola 

fórmula de colaboración público-privada na sanidade, tendo en conta as 

múltiples eivas e pésimos resultados para o interese xeral? 

Santiago de Compostela, 3 de setembro de 2018. 

  Asdo.: Eva Solla Fernández 

   Deputada do G.P. de En Marea. 

 

 

 

 

 

Asinado dixitalmente por: 

 

Eva Solla Fernández na data 03/09/2018 12:48:21 

   Á MESA DO PARLAMENTO 

 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do  Regulamento da Cámara, presenta a seguinte 

Pregunta para a súa resposta oral na Comisión 5.ª. 

 

Despois da inspección de oficio realizada no Psiquiátrico de Conxo polo 

Mecanismo Nacional para a Prevención da Tortura da Oficina do Defensor del 

Pueblo, foi emitido por este organismo un informe que aporta conclusións 

alarmantes sobre o funcionamento do psiquiátrico e que xunto cunha denuncia 

efectuada  pola asociación do Defensor do Paciente ante a fiscalía, provocou a 

apertura de dilixencias de investigación por parte desta.  

O informe constata denuncias que xa foron emitidas por asociacións de pacientes 

e profesionais en relación a insuficiencia de recursos axeitados para atención, 

instalación obsoletas e carencias en determinados procedementos que provocan 

deterioro nos dereitos das persoas enfermas.  

Conxo é a única institución de hospitalización psiquiátrica prolongada que queda 

en Galicia, dende que se iniciou a reforma na saúde mental que levou a peche dos 

centros de Castro de Rei, Toén e Rebullón.  

Por todo o anterior o Grupo Parlamentario de En Marea PREGUNTA:  

- Que actuacións vai a levar a cabo a Xunta de Galicia para poñer solución 

aos erros manifestados no informe? 

- Cal é a valoración que fai a Xunta de Galicia en relación ao informe 

emitido? 

- Cal é a valoración que fai a Xunta de Galicia ante a apertura de dilixencias 

por parte da Fiscalía?  

117249



 
 

 

 

- Cal é o motivo para que en todo este tempo, non se realizase ningún tipo 

de actuación no Psiquiátrico de Conxo?  

Santiago de Compostela, 3 de setembro de 2018. 

 

  Asdo.: Eva Solla Fernández, 

   Deputada do G.P. de En Marea. 

 

 

 

 

 

Asinado dixitalmente por: 

 

Eva Solla Fernández na data 03/09/2018 13:34:07 

   Á MESA DO PARLAMENTO 

 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do regulamento da Cámara, presenta a seguinte 

Pregunta para a súa resposta oral na Comisión 5.ª. 

 

No mes de abril detectouse un grave problema nos hospitais de Vigo en relación 

a un polvo branco atopado en contedores que levan a quirófano o instrumental.  

Este suceso, levou á cancelación de bastantes operación e a posta en marcha 

dunha investigación para saber cal era a causa do problema.  

A empresa privada provedora dos contedores, anunciou a posta en marcha dun 

análise para detectar o problema e ao mesmo tempo, o SERGAS contratou un 

laboratorio para levar a cabo outra investigación paralela.  

A día de hoxe, aínda nada se sabe en relación ás investigación levadas a cabo 

pese a que, segundo información pública, o SERGAS xa recibiu informes sobre o 

sucedido.  

Por todo o anterior o Grupo Parlamentario de En Marea presenta a seguinte 

PREGUNTA:  

- É coñecedor o Goberno deses informes? 

- Por que non os fixo públicos? 

- Cando teñen pensado facer públicos os informes?  

- Que medidas vai tomar para resolver esa situación? 

Santiago de Compostela, 3 de setembro de 2018. 

  Asdo.: Eva Solla Fernández 

   Deputada do G.P. de En Marea. 

 

 

Asinado dixitalmente por: 

 

Eva Solla Fernández na data 03/09/2018 13:12:36 

    Á MESA DO PARLAMENTO 

 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do Regulamento da Cámara, presenta a seguinte 

Pregunta para a súa resposta oral na Comisión 5.ª. 

 

Traballadores do Complexo Hospitalario Universitario da Coruña, están a 

denunciar a privatización encuberta de servizos de psicoloxía na EOXI, a través 

de convenios entre o SERGAS e entidades como Cruz Vermella e A Fundación 

La Caixa para a atención psicosocial de persoas con enfermidade avanzada.  

Este convenio, ten o seu ámbito de aplicación na hospitalización, consultas 

externas, HADO, hospital de día, AP e domicilio, que é canalizado mediante o 

Servizo de traballo social e actualmente está formado por catro psicólogas 

clínicas. 

Esta circunstancia, resulta totalmente contraditoria coa negativa do SERGAS de 

dotar de máis profesionais públicos o Servizo Galego de Saúde nesta 

especialidade, argumentando que non existe tal necesidade, pese as múltiples 

demandas por parte deste colectivo que advirten dun aumento de trastornos 

mentais na poboación que en moitos casos son tratados cun exceso de fármacos.  

Ante esta situación o Grupo Parlamentario de En Marea PREGUNTA:  

- Por que se leva a cabo este convenio con entidades privadas en lugar de 

dotar de máis medios o sistema público?  

- Onde está publicado o convenio de colaboración entre Cruz Vermella, a 

Fundación La Caixa e o SERGAS?  

- Existen máis convenios deste tipo nas outras EOXIS?  

- Ten pensado o Goberno aumentar o número destes profesionais no sistema 

público?  

Santiago de Compostela, 3 de setembro de 2018. 

 

  Asdo.: Eva Solla Fernández 

   Deputada do G.P. de En Marea. 

 

 

 

 

 

Asinado dixitalmente por: 

 

Eva Solla Fernández na data 03/09/2018 13:43:44 

Á Mesa do Parlamento 

Xosé Luis Rivas Cruz, Montserrat Prado Cores, Luis Bará Torres, Ana 

Pontón Mondelo, Olalla Rodil Fernández e Noa Presas Bergantiños, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral en Comisión. 

 

O grave e progresivo envellecemento do territorio rural de Galicia e o 

despoboamento e abandono progresivo e desmedido da actividade agrogandeira fan que 

os problemas estruturais e de xestión deste territorio se agraven e presenten un grande 

reto para o futuro da sociedade galega en xeral. 

Unha das moitas respostas a este reto está en volverlle o protagonismo a un 

actor esencial no pasado do noso pobo: a castaña e o castiñeiro. 

A demanda crecente debido á escaseza deste froito para abastece-lo mercado 

interior e internacional, xunto coas idóneas condicións climatolóxicas, edáficas e 

culturais que ofrece este noso País fan que teñamos na castaña unha alternativa viable e 

con futuro, unha esperanza a curto prazo no camiño dunha imprescindible recuperación 

do rural no poboamento e xestión do territorio. 

Expertos de prestixio aseguran que o rendemento anual dunha hectárea de 

castiñeiro adicado a froito anda entre os 7.000 e os 11.000 euros por Ha. e ano, tendo 

logo un valor engadido moi superior no procesado e transformación do produto. 

A demanda deste froito a nivel estatal e para a exportación medra ano a ano 

acadando prezos que fan altamente rentable o seu cultivo. 

Ás avantaxes económicas deste cultivo debemos sumar o papel que podería 

xogar coma factor de discontinuidade nas masas forestais e de matogueira actuando 

coma franxa de seguridade e coma ralentizador nos lumes, principalmente cando as 

condicións son críticas. 

Por outra banda as condicións de investigación, identificación de variedades de 

froito, clons híbridos resistentes á tinta, recuperación de soutos centenarios e 

basicamente a calidade dos froitos e a súa consideración internacional, afianzan as 

posibilidades estruturais presentes e máis futuras dun sector forte e dinámico con peso 

propio. 

 

Por todo isto formúlanse as seguintes preguntas para resposta oral en comisión: 

-É consciente o Goberno Galego da importancia do cultivo e procesado da 

castaña e do papel que poden xogar para recuperar dinamismo económico e fixación de 

poboación no rural? 

-Ten previsto o Goberno Galego algunha medida que aborde de xeito apreciable 

a expansión do cultivo da castaña? 

 

Santiago de Compostela, 3 de setembro de 2018 

 

Asdo.: Xosé Luis Rivas Cruz 

Montserrat Prado Cores 

Noa Presas Bergantiños 

Olalla Rodil Fernández 

Luis Bará Torres 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Xose Luis Rivas Cruz na data 03/09/2018 17:11:25 

Olalla Rodil Fernández na data 03/09/2018 17:11:33 

 

Noa Presas Bergantiños na data 03/09/2018 17:11:36 

 

Xosé Luis Bará Torres na data 03/09/2018 17:11:37 

 

117257



 
 

 

 

   Á MESA DO PARLAMENTO 

 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do Regulamento da Cámara, presenta a seguinte 

Pregunta para a súa resposta oral na Comisión 5.ª. 

 

O deterioro da sanidade pública en Galicia, responde a unha estratexia de 

desmantelamento do sistema público en beneficio da sanidade privada.  

Segundo reflexan os últimos informes de fiscalización, tanto das contas como da 

contratación do Servizo Galego de Saúde, realizados polo Consello de Contas, 

advírtese por parte deste organismo a natureza “estrutural” dos concertos coa 

sanidade privada, evidenciando que non se está a empregar este recurso de xeito 

complementario cando existe unha necesidade puntual no sistema público, si non 

que este tipo de concertos forman parte da arquitectura e o deseño que se está a 

facer da sanidade  en Galicia.  

Conclusións que poñen sobre o papel unha realidade que tanto pacientes como 

profesionais viven día a día.  

O venres da semana pasada saía publicado no DOG Núm. 54 a Resolución do 

SERGAS do 2 de marzo polo que se anuncia a licitación para a contratación de 

servizos sanitarios na área de Xestión sanitaria da Coruña.  

Unha licitación de case 100 millóns de euros para a prestación de servizos 

sanitarios que abarcan dende consultas, a procesos médicos cirúrxicos, probas 

diagnósticas e terapéuticas, así como o servizo de hemodiálise hospitalaria. Unha 

evidencia total da falta de vontade política de dotar de medios o Servizo Público 

de Saúde para mellorar a calidade asistencial do mesmo. 

O catálogo de prestación sanitarias chama a atención  pola súa extensión, pero 

tamén chama a atención nos pregos, o contemplando en canto á mobilidade de 

profesionais do SERGAS para prestar servizos nos centros concertados.  

Por todo o anterior o Grupo Parlamentario de En Marea presenta as seguintes 

PREGUNTAS: 

 

- Cal é a xustificación do Goberno para recorrer de xeito estrutural á 

prestación de servizos no SERGAS por medio de concertos coa sanidade 

privada?  

- Cal é o motivo de non dotar o SERGAS con medios suficientes para poder 

prestar asistencia sanitaria sen necesidade de recorrer a macro concertos 

coa privada? 

- Por que a pesar de existir plantas pechadas no CHUAC se toma a decisión 

de acudir á sanidade privada? 

- Considera o Goberno que ante esta situación de abuso no uso dos medios 

privados para a prestación sanitaria está garantindo a mesma calidade 

asistencial? 

- Que tratamento se está a dar ás persoas que rexeitan ser tratadas na 

sanidade privada porque prefiren acudir á pública? 

- Ten feito o Goberno algún cálculo sobre os medios dos que podería dotar 

a EOXI de Coruña cos cartos que está a destinar nestes concertos?  

- Que sucede co persoal sanitario público que non quere traballar na privada 

tal e como contempla o acordo marco?  

- Que tipo de negociación sindical ten feito ou vai a facer respecto ao 

persoal sanitario público que segundo o acordo marco ten que ser 

sometido a mobilidade forzosa? 

- Vai a asumir responsabilidades o Goberno por ter incumprido a promesa 

de non privatizar os servizos sanitarios? 

Santiago de Compostela, 3 de setembro de 2018. 

 

   Asdo.: Eva Solla Fernández 

    Depudada do G.P. de En Marea. 

 

 

Asinado dixitalmente por: 

 

Eva Solla Fernández na data 03/09/2018 12:21:41 

Á Mesa do Parlamento 

Noa Presas Bergantiños, Luis Bará Torres, Ana Pontón Mondelo, Xosé Luis 

Rivas Cruz, Olalla Rodil Fernández e Montserrat Prado Cores, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 5ª, relativa á atención da cirurxía pediátrica en Ourense. 

 

A sanidade debera ser entendida por parte da Administración galega como un 

servizo público elemental para a boa calidade de vida dos galegos e galegas, máis aínda 

cando falamos da poboación infantil. Porén, para o caso de Ourense as decisións 

durante anos dos gobernos Feijóo camiñaron en dirección contraria. Así as cousas, 

durante os primeiros días do mes de outubro de 2013 coñeceuse publicamente a 

confirmación da decisión unilateral do SERGAS de constituír para a cirurxía pediátrica 

unha área de servizo compartido para a zona sur de Galiza.  

Esta decisión supuxo na práctica que moitas familias e crianzas de Ourense que 

precisen deste servizo fóra da xornada ordinaria e da programación teñan que 

desprazarse a Vigo para o empregar. Para as crianzas e para as persoas da súa contorna 

persoal, desprazarse a Vigo supón un esforzo e unha complicación, máis aínda cando se 

trata de nenos e nenas de fóra da cidade ou das poboacións achegadas á conexión con 

Vigo.  

No ano 2018, malia o incremento de capacidade orzamentaria, non houbo 

rectificación algunha. Desde o BNG entendemos que esta situación non está xustificada 

e obedece unicamente á consolidación de políticas en materia de recortes que vén 

117261



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

2 

 

aplicando o goberno do Partido Popular desde a chegada de Feijóo á presidencia da 

Xunta. Máis aínda, durante este ano este grupo parlamentar recibiu denuncias de 

persoas afectadas que referiron o empeoramento do servizo chegando a vivir situacións 

nas que os preoperatorios caducaron e se incumpriron os prazos de agarda fixados pola 

normativa. Polo tanto, varios anos despois da implantación do sistema, urxe a súa 

revisión. 

 

Por todo isto formúlanse as seguintes preguntas para resposta oral na Comisión 

5ª: 

- Que actuacións levará a cabo a Xunta de Galiza para corrixir as deficiencias na 

atención de cirurxía pediátrica das e dos doentes de Ourense? 

- Ten pensado o goberno galego rectificar a súa decisión de unificar a atención 

da cirurxía pediátrica das áreas de Vigo e Ourense? 

- É consciente o goberno galego das dificultades e mesmo situacións traumáticas 

que pode supoñer para unha crianza de, por exemplo, o Ourense oriental, desprazarse 

até Vigo para unha intervención? 

- Ten cuantificado o goberno galego o gasto económico e de recursos persoais e 

materiais que supoñen estes desprazamentos para o SERGAS? 

- Como valora o goberno galego a ratio de espera das persoas doentes de esta 

área? 

- Considera o goberno galego que a precarización da atención dun servizo 

elemental para a seguridade da poboación infantil contribúe a fixar poboación e reverter 

a crise demográfica? 

 

Santiago de Compostela, 3 de setembro de 2018 

 

Asdo.: Noa Presas Bergantiños 

Montserrat Prado Cores 

Olalla Rodil Fernández 

Xosé Luis Rivas Cruz 

Luis Bará Torres 

Ana Pontón Mondelo  

Deputadas e deputados do G.P. do BNG 

 

 

 

Asinado dixitalmente por: 

 

Noa Presas Bergantiños na data 03/09/2018 17:24:49 

 

María Montserrat Prado Cores na data 03/09/2018 17:24:54 

 

Ana Pontón Mondelo na data 03/09/2018 17:24:55 

 

Xose Luis Rivas Cruz na data 03/09/2018 17:24:57 

Olalla Rodil Fernández na data 03/09/2018 17:24:58 

 

Xosé Luis Bará Torres na data 03/09/2018 17:25:00 

    Á MESA DO PARLAMENTO 

 

Eva Solla Fernández, deputada do Grupo Parlamentar de En Marea, ao abeiro 

do disposto no artigo 156 do Regulamento da Cámara, presenta a seguinte 

Pregunta para a súa resposta oral na Comisión 5.ª. 

 

Ao longo do verán evidenciouse a falta de recursos na Atención Primaria, 

consecuencia das políticas de recortes, con especial repercusión na falta de 

profesionais, o que impide a substitución de vacacións, a cobertura das prazas de 

pediatría ou unha correcta atención nos Puntos de Atención Continuada.  

O caso de Arcade é un máis que se une a este importante déficit do sistema 

público, xa que fai anos que o Centro de Saúde de Arcade padece importantes 

deficiencias como a masificación dos cupos de Atención Primaria e pediatría con 

máis de 1.500 tarxetas en adultos e máis de 1000 menores de 14 anos e cun 

poboación infantil en aumento, o que obriga as persoas doentes a esperar días a 

ser atendidas.  

Ademais, na época estival, a poboación aumenta en máis de 10.000 persoas, pero 

os servizos polo contrario diminúen, pechando consultas de medicina familiar de 

pediatría ao non substituírse ao persoal que está de vacacións.  

Por todo o anterior o Grupo Parlamentario de En Marea presenta as seguintes 

PREGUNTAS:  

 

- Considera o Goberno que é normal manter un Centro de Saúde nestas 

condicións? 

- Cando pensa dotar o Centro de Saúde de Arcade de profesionais 

suficientes para facer fronte á demanda asistencial?  

117265



 

 

 

 

- Non considera o Goberno que o número crecente de centros de saúde sen 

persoal suficiente indica a necesidade de novas prazas no conxunto da 

atención privada?  

 

Santiago de Compostela, 3 de setembro de 2018. 

 

  Asdo.: Eva Solla Fernández 

   Deputada do G.P. de En Marea. 

 

 

 

 

 

Asinado dixitalmente por: 

 

Eva Solla Fernández na data 03/09/2018 13:53:39 

                                          Á MESA DO PARLAMENTO 

 

Eva Solla Fernández, deputada do Grupo Parlamentario de En Marea, ao abeiro 

do artigo 156 do Regulamento da Cámara, presenta a seguinte Pregunta para a 

súa resposta oral na Comisión 5.ª. 

 

Fai dúas semanas, Galicia atopouse en estado de alerta laranxa polas altas 

temperaturas. Unha situación que afectou dun xeito significativo no aumento da 

demanda de servizos de urxencias, que unha vez máis levounos a comprobar a 

falta de previsión por parte da Xunta de Galicia ante estas situacións e similares. 

 Este golpe de calor, afectou de xeito significativo no aumento exponencial da 

demanda de urxencias, deixando en evidencia a falta de previsión por parte da 

Xunta de Galicia así como os recortes de servizos esencias como a asistencia 

sanitaria no transporte urxente.  

Un exemplo do anterior, é o acontecido nesas datas en Nigrán, onde faleceu unha 

muller por infarto. Durante o suceso, a ambulancia con base en Nigrán estaba 

ocupada, polo que lle correspondería á de Baiona, pero dende o 2011 polos 

recortes levados a cabo polo Partido Popular, a ambulancia de Baiona non estaba 

operativa, ao funcionar solo de domingo a xoves en horario de 22h a 10h.  

Esta circunstancia motivou a necesidade de que se desprazase a ambulancia de 

Mos, o que aumentou o tempo no que ambulancia tardou en chegar.  

Ademais do anterior, tamén se produciu colapso do servizo de urxencias en 

Pontevedra no que foi necesario que a ambulancia de Cangas fixese servizo en 

Bueu e trasladase a Pontevedra. 

As e os profesionais levan moito tempo denunciando os recortes e a 

precarización do servizo de transporte urxente, así como o servizo da asistencia 

sanitaria urxente en global.  

Por todo o anterior o Grupo Parlamentario de En Marea presenta a seguinte 

Pregunta para a súa resposta oral en Comisión: 

- Ten pensado a Xunta de Galicia escoitar ás e os profesionais sanitarios a 

fin de reforzar os servizos necesarios para evitar estes acontecementos? 

- Como valora a Xunta de Galicia estes sucesos? 

- Considera axeitado o número de servizos dispoñibles para emerxencias 

sanitarias? 

- Considera axeitado o número de servizos de urxencias, emerxencias e 

traslados? 

Santiago de Compostela, 3 de setembro de 2018. 

 

  Asdo.: Eva Solla Fernández 

   Deputada do G.P. de En Marea. 

 

 

 

 

 

Asinado dixitalmente por: 

 

Eva Solla Fernández na data 03/09/2018 09:46:01 

